VBASIC – 13 LABORATEGIA

Helburuak:

· Klasean ikusitako datu-egiturak lantzea: 

· Erregistroak (Type) motako datu-egiturak lantzea
· Array motako datu-egitura: dimentsio-1 (taulak)
· While, for, do-loop egitura errepikakorrak landu

· Sailkapen algoritmoa: burbuilaren metodoa
· Visual-Basic lengoaiaren interfazeko objektuak ezagutzea
1. LANTEGI S.L enpresak, bere enpresako langileak kudeatzen dituen programa bat diseinatu eta inplementatu nahi du. Enpresa honek gehienez 200 langile izango ditu eta hauek “zuzendaria”, “arduraduna” edo “langile” kategoria izango dute. Langile bakoitzeko ondorengo informazioa gorde nahi da:

· NAN

· Izena

· Abizena1

· Abizena2

· Soldata

· Kategoria

Programak ondorengo interfazea izango du: 
(ikusi http://lsi.vc.ehu.es/asignaturas/Informatika/Laborategiak/VB-lab13 dauden fitxategiak)

Egin beharrekoa:

a) Definitu ariketa honetarako behar diren datu-egiturak (General-declaraciones atalean). Baita ere, programak momentu jakin batean zenbat langile dituen eta pantailan erakusten ari den langilearen datuak zein posiziotan agertzen diren jakin behar du. Honetarako aldagai orokor batzuk definitu beharko dira. 

Bestalde, ondorengo atazak egiteko gaitasuna izango du:

b) Defektuz 5 langileen informazioarekin hasieratu aurreko pausoan definitu duzun datu-egitura (Form_load azpiprograman). Datuak zuk asmatu.

a) Lehenengoa: Datu-egiturako lehen posizioan dauden datuak erakutsiko ditu.

b) Aurrekoa: Momentuan pantailan agertzen den langilearen aurretik, datu-egituran dagoen langilearen datuak erakutsi. Kontutan izan, lehenengoaren aurretik ez dagoela inongo daturik
c) Hurrengoa: Momentuan pantailan agertzen den langilearen ondoren, datu-egituran dagoen langilearen datuak erakutsi. Kontutan izan, azkenekoaren ondoren ez dagoela inongo daturik
d) Azkena: Datu-egiturako azken posizioan dauden datuak erakutsiko ditu.
e) Berria Gehitu: Langile berri bati alta eman (behar diren datu guztiak eskatuko dira, hots, aldamenean ditugun testu-kutxak erabiliz)
f) Bilatu: Langile konkretu bat bilatu NANa-ren arabera. Kasu honetan NAN erabiltzaileari eskatuko zaio.
g) Ezabatu: Langile bati baja eman. Momentuan pantailan ikusten ari garen langilea ezabatu behar da. Logikoena posizio horretan dagoen langilea ezabatzea da, baina badaezpada, pantailan agertzen den NAN duen langilea bilatuko da eta aurkitzen bada ezabatuz. Azkenik, mezu baten bitartez programak zer egin duen pantailaratu.
Langilea ezabatu den kasuan, pantailako testu-kutxetan lehenengo langilearen datuak erakutsi.
h) Langile kopurua: Momentu konkretu batean sisteman dauden langile kopurua pantailaratu.

i) Langileak sailkatu: Langile guztiak beraien NAN-aren arabera txikitik handira sailkatu ondoren, behean agertzen den testu-kutxan beraien datuak erakutsi.
j) Soldata minimoa: Soldata minimoa duen langilearen izena beheko testu-kutxan erakutsi.
k) Kategoria bateko langileak: Kategoria konkretu bat duten langileen informazioa erakutsi (kategoria erabiltzaileari eskatuko zaio)
l) Irten: Programatik irten
2. LANTEGI S.L enpresak, bere enpresako langileak kudeatzen dituen programan (1.ariketako programan) aldaketa batzuk egin nahi ditu. Orain langile bakoitzak parte hartzen duen proiektuaren informazioa ere gorde nahi du. Honetarako, alde batetik  proiektuen informazioa kudeatu behar da eta bestetik langile bakoitzari proiektu bat esleitu behar zaio. Proiektu bakoitzaren informazioa ondorengoa da: izena, deskribapena eta denbora (egunetan) eta gehienez 50 proiektu izango ditu enpresak. Bestalde, langilearen informazioan, zein proiektutan parte hartzen ari den jakiteko proiektuaren izena gordeko da.
a) Definitu behar diren datu-mota berriak proiektuen informazioa gordetzeko eta 1.ariketan aldatu beharreko datu-egiturak.
b) 1. ariketako interfaze grafikoa eguneratu, proiektuen informazioa erakusteko eta ondorengo atazak egiteko: Proiektu berri bati alta eman, aldatu, bilatu, ezabatu, lehenengoa, aurrekoa, hurrengoa eta azkena.

c) Langile bakoitzari proiektuaren informazioa esleitzeko, aurreko ariketan egin behar diren aldaketak egin. Bai interfaze grafikoan, zein datu-egitura eta programetan.

d) Langile berria gehitu: Aurreko ariketan izen bera duen ataza aldatu, ondorengo portaera izan dezan: langile baten datu berriak sisteman sartzen diren momentuan, kontrolatu langileari esleitu zaion proiektuaren izena existitzen dela, proiektuen informazioa kudeatzen duen datu-egituran. Proiektua existitzen bada, langile berria gehituko da edo datuak aldatuko dira; baina, ez bada existitzen ez dira datuak gehituko eta proiektuaren izena aldatu behar duela esango zaio. Azkenean, programak erabiltzaileri egin duenaren berri emango dio mezu bat pantailaratuz.
e) Proiektuko langileak: Proiektu konkretu batean parte hartzen duten langileen informazioa erakutsi. Honetarako, erabiltzaileak dauden proiektuetatik bat aukeratu beharko du. Bi aukera datuen sarrerarako (bat aukeratu): 
1. Inplizituki: Sistemak momentuan pantailan erakusten ari den proiektuarenak

2. Esplizituki: Proiektu guztien zerrenda bat zenbakituta erakutsi eta bat aukeratu dezan proposatu.

f) Proiektuetako langile kopurua: Erakutsi testu-kutxa batean proiektu guztien informazioa eta bakoitzean parte hartzen duten langileen kopurua ere adierazi. Langileen kopurua programak kalkulatu beharko du.









